
«Պետական գույքի մասնավորեցման 2017-2020 թվականների ծրագրի կատարման 2022 թվականի տարեկան հաշվետվությունը հաստատելու մասին» օրենքի նախագծի վերաբերյալ շահագրգիռ
նախարարների դիտողություններն ու առաջարկությունները ընդունելու կամ չընդունելու մասին


	1.  Ֆինանսների նախարարություն
	08.02.2023թ.

	
	N01/11-4/2075-2023

	 Դիտողություններ և առաջարկություններ չունեն:
	Ընդունվել է:


	2. Արդարադատության նախարարություն
	22.02.2023թ.

	
	/27.4/8882-2023

	1. Նախագծով ներկայացված հաշվետվության վերնագրում «2021» թիվը անհրաժեշտ է փոխարինել «2022» թվով:

	Ընդունվել է:


	[bookmark: _GoBack]2. Նախագծի 7-րդ կետի համաձայն՝ «Հաշվետու ժամանակահատվածում 3 ընկերությունների պետական սեփականություն հանդիսացող բաժնետոմսեր և մասնավորեցման ենթակա 55 անվանումով հիմնական միջոցներ մասնավորեցնելու մասին ընդունվել են Կառավարության որոշումներ, որոնցից մասնավորեցվել են՝ դասական աճուրդով 1 ընկերության պետական սեփականություն հանդիսացող բաժնետոմսերը և 55 անվանումով հիմնական միջոցները, ուղղակի վաճառքի ձևով 1 պետական սեփականություն հանդիսացող բաժնետոմսերը։»:
         Այս առումով պարզ չէ, թե ինչ «հիմնական միջոցներ»-ի մասին է խոսքը:
	Չի ընդունվել: 
«Պետական գույքի մասնավորեցման 2017-2020 թվականների ծրագրի մասին» օրենքի 5-րդ հոդվածի համաձայն՝ մասնավորեցման ծրագրի մաս են հանդիսանում մասնավորեցման նախապատրաստման աշխատանքների արդյունքում ՀՀ կառավարության որոշումներով առանձնացված գույքի տարրերը՝ Գույքը ենթակա է մասնավորեցման՝ «Պետական գույքի մասնավորեցման (սեփականաշնորհման) մասին» ՀՀ օրենքով սահմանված ձևերով։
«Էրեբունի բժշկական կենտրոն» առողջապահական պետական փակ բաժնետիրական ընկերության բաժնետոմսերը մասնավորեցնելու մասին  ՀՀ կառավարության 2002թ. հունվարի 14-ի թիվ 31 որոշման համաձայն՝  Ընկերության գույքի կազմից առանձնացվել և Պետական գույքի կառավարման նախարարությանն էր հանձնվել 55 անվանում հիմնական միջոցներ։

	3. Նախագծի 11-րդ կետով հղում է կատարվում ««Տեղական ինքնակառավարման մասին» Հայաստանի Հանրապետության օրենքում փոփոխություն կատարելու մասին» 2004 թվականի դեկտեմբերի 13-ի ՀՕ-127-Ն և ««Հայաստանի Հանրապետության բյուջետային համակարգի մասին» Հայաստանի Հանրապետության օրենքում լրացում և փոփոխություն կատարելու մասին» 2004 թվականի դեկտեմբերի 13-ի ՀՕ-126-Ն օրենքներին:
Նկատի ունենալով, որ  անավարտ շինարարության օբյեկտների մասնավորեցումից ստացված միջոցների վերաբերյալ իրավակարգավորումները ինկորպորացված են համապատասխան օրենքներում, գտնում ենք, որ փոփոխություններ և լրացումներ կատարող իրավական ակտերի փոխարեն 11-րդ կետում հարկ է հղում կատարել հիմնական օրենքների համապատասխան դրույթներին:

	Չի ընդունվել: 
Համաձայն «Նորմատիվ իրավական ակտերի մասին» օրենքի 17-րդ հոդվածի 3-րդ մասի՝ նորմատիվ իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր:



